
ҚР Білім және ғылым министрі Асхат Аймағамбетов әл-Фараби атындағы ҚазҰУ ұжымына 
университеттің жаңа басшысы Жансейіт Түймебаевты таныстырды.   

Жоғары оқу орны ұжымы алдында сөз сөйлеген 
министр конкурстық негізде Республикалық комиссия 
«Әл-Фараби атындағы ҚазҰУ» КЕАҚ Басқарма 
төрағасы-ректоры лауазымына Жансейіт Қансейітұлы 
Түймебаевты тағайындауға ұсыныс білдіргенін 
хабарлады.  

ҚазҰУ Басқарма төрағасы-ректор Жансейіт 
Түймебаев бүгін оқу ордасындағы барлық 
қызметкерлердің жалақысын 20 пайызға өсіру 
туралы бұйрыққа қол қойды.

Ұлттық қоғамдық сенім кеңесінің үшінші отырысында 
сөйлеген сөзінде Мемлекет басшысы Қ. Тоқаев Үкіметке 
жоғары оқу орындары оқытушыларының жалақысын 
арттыру мәселесін қарауды тапсырған болатын.

Осыған сәйкес, ҚазҰУ Басқарма төрағасы-ректор 
қызметіне кіріскен Жансейіт Түймебаев шұғыл шешуді 
талап ететін бірінші кезектегі мәселе ретінде оқытушылар 
мен қызметкерлердің жалақысын көтеруді қарастырып, 
барлық қызметкердің жалақысын 20 пайызға көтеру 
туралы жедел шешім қабылдады.

Бұл шара қызметкерлерді әлеуметтік қолдауға және 
олардың әл-ауқатын жақсартуға, сондай-ақ оқытушы 
мамандығының беделін арттыруға бағытталған.

Өз тілшімізден

Председатель правления-ректор КазНУ 
им. аль-Фараби Жансеит Туймебаев провел 
встречу с ветеранами университета, в ходе 
которой были обсуждены актуальные 
вопросы развития вуза.

Тепло приветствуя участников встречи, Жансеит 
Туймебаев отметил, что с КазНУ его связывают 
замечательные годы студенчества, на филологическом 
факультете он получил образование и профессиональную 
путевку в жизнь. Здесь он начал путь становления как 
ученого и рад снова вернуться в родной коллектив.

Ректор подчеркнул, что, возглавив ведущий 
университет страны, он чувствует особую 
ответственность за его судьбу и дальнейшее развитие. 
В качестве приоритетных направлений он назвал: 
повышение качества образования, социальную 
поддержку преподавателей, развитие инфраструктуры, 
расширение международного сотрудничества, 

внедрение научных разработок ученых в реальное 
производство.

По словам ректора, главной ценностью КазНУ являются 
его преподаватели и ученые, которые обучают и 
воспитывают молодое поколение и своим трудом вносят 
реальный вклад в развитие страны. Задача руководства и 
административного состава заключается в повышении 
благосостояния сотрудников и создании необходимых 
комфортных условий для их работы.

Следует отметить, что, выполняя поручение 
Президента страны К. Токаева, ректор Ж. Туймебаев 
одним из первых приказов повысил заработную плату 
всем работникам университета на 20 процентов. 
Также он проинформировал ветеранов о том, что более 
2 тыс. преподавателей и сотрудников нуждаются в 
жилье, в связи с чем он встретился с акимом Алматы и 
руководством ряда банков для поиска путей решения 
этого насущного вопроса.

Жаңа ректорды таныстырған министр Жансейіт 
Қансейітұлының филология ғылымдарының докторы, 
профессор, университет түлегі басшылық қызметте 
тәжірибесі мол екендігін, әр жылдары ҚР Білім және 
ғылым министрі, елші, облыс әкімі, соңғы уақытта 
Қазақстан халқы Ассамблеясы Төрағасының орынбасары 

– ҚР Президенті Әкімшілігі ҚХА хатшылығының 
меңгерушісі болғанын атап өтті.

Асхат Аймағамбетов жаңа ректордың жұмысына 
табыс тілеп, университет алдағы уақытта да қарқынды 
дамып, жаһандық ғылыми-білім беру кеңістігінде 
бәсекеге қабілеттілігін одан әрі арттыра түсетініне сенім 
білдірді.

Өз кезегінде Жансейіт Түймебаев еліміздің 
жетекші университетін басқару үлкен құрмет пен 
сенім әрі жауапкершілік екеніне тоқталды. Ең бірінші 
кезекте білім беру сапасына және оқытушылардың 
жалақысын арттыруға, инфрақұрылымды дамытуға, 
білім алушылар үшін қолайлы жағдай жасау мен 
халықаралық ынтымақтастықты кеңейтуге басымдық 
берілетінін жеткізді. Зерттеу қызметін дамыту, ғылыми 
әзірлемелерді нақты өндіріске енгізу маңызды міндет 
болып табылатынына да басымдық берді.

Өз тілшімізден 

ҚазҰУ-да көрнекті ғалым, ҚазССР ҒА және ҚР ҰҒА академигі 
Өмірбек Арысланұлы Жолдасбековтың 90 жылдық мерейтойы аталып өтеді 

ALMA MATER
Әл-Фараби атындағы Қазақ 
ұлттық университеті – 
еліміздегі көпсалалы жоғары 
оқу орны болып табылады.  
Мемлекеттік аттестаттаудан 
бірінші болып өткен және 
барлық мамандықтар мен 
деңгейлерде білім беру 
қызметін жүзеге асыруға 
құқықты растаған Қазақстан 
Республикасы жоғары білім 
беру жүйесінің жетекші 
мекемесі. 

Әл-Фараби атындағы ҚазҰУ – 
Қазақстан дағы университеттердің жалпы 
рейтингісінің алды, ел тарихында тұңғыш 
рет «Сапа саласындағы жетістіктері үшін» 
Қазақстан Республикасы Президентінің 
сыйлығының лауреаты, Өнімдер 
мен қызметтер сапасы саласындағы 
жетістік тері үшін Тәуелсіз Мемлекеттер 
Достастығының сыйлығының лауреаты 
атанған. 

Университет – Халықаралық 
Университет тер Ассоциациясының 
мүшесі және Еуразиялық Университеттер 
Ассоциациясының тең құрылтайшысы 
бола отырып, Қазақстан мен Орталық 
Азия елдерінің университеттері арасында 
бірінші болып Болон университетінің 
Ұлы хартиясына қол қойды, халықаралық 
сертификаттаудан сәтті өтті, сапа 
менеджменті жүйесінің (СМЖ) ISO 9000: 
2000 халықаралық стандарттарының 
талаптарына сәйкестігі және әлемнің 
ірі сертификаттау орталықтары – 
IQNET Халықаралық сертификаттау 
жүйесінің сертификаттарын иеленген. 
Университеттің жоғары білімді мамандар 
даярлауға, әлемдік білім кеңістігіне 
одан әрі интеграциялануға, іргелі және 
қолданбалы зерттеулерді дамытуға, 
оларды өндіріске енгізуге бағытталған 
орасан зор білімдік, ғылыми, рухани, 
білім беру, инновациялық және өндірістік 
әлеуеті бар. 

Қазіргі таңда әл-Фараби атындағы 
ҚазҰУ – бұл сізге көптеген мамандықтарды 
ұсынатын тұтас оқу-ғылыми кешені деп 
айтсақ та артық емес. ҚазҰУ-дың көп 
деңгейлі білім беру жүйесіне мыналар 

кіреді: жоғары базалық білім, яғни 
бакалавриат, жоғары мамандандырылған 
білім, магистратура және докторантура. 
ҚазҰУ-ға қабылдау мемлекеттік білім 
гранттары бойынша және келісімшарт 
негізінде жүзеге асырылады. Мамандарды 
даярлау 180-нен астам мамандық 
бойынша жүзеге асырылады. Университет 
қарамағында 16 факультет, 67 кафедра, 
32 ғылыми-зерттеу институттары 
мен орталықтары және технопарк 
бар; 2 мыңнан астам профессорлар, 
докторлар, ғылым кандидаттары және 
философия докторлары, 100-ден астам 
ірі академиялардың академиктері, 40-
тан астам Қазақстан Республикасының 
еңбек сіңірген қайраткерлері, 40-қа 
жуық Қазақстан Республикасының 
Мемлекеттік және жеке сыйлықтарының 
лауреаттары және 40 жас ғалымдарға 
арналған сыйлықтардың  лауреаттары, 
47 мемлекеттік ғылыми стипендиясының 
стипендиаттары жұмыс істейді.  ҚазҰУ 
құрамында колледж, біліктілікті арттыру 
институты, 67 мамандық бойынша 

докторлық диссертацияларды қорғауға 
арналған 25 мамандандырылған 
диссертациялық кеңес кіреді, 
университетте 20 мыңнан астам 
студенттер, магистранттар мен докторлар 
дайындалады. Сонымен қатар, ғылыми 
инфрақұрылымға 11 орталық кіреді.

ҚазҰУ шетелдегі Қазақстанның оң 
имиджін жақсартуға белсенді үлес қосады. 
Университеттің белсенді қолдауымен 
шетелдік серіктес университеттерде 
орталықтар, кафедралар құрылуда. 
Сонымен қатар, онда қазақ тілі курстары 
ұйымдастырылған, студенттер қазақ 
халқының тарихымен, мәдениетімен, 
өнерімен, тұрмысымен танысады, 
олардың арасында Мәскеу мемлекеттік 
лингвистикалық университеті (Ресей) мен 
Адам Мицкевич университетін (Польша) 
атап өтсек болады.

Жалпы қазақстандық және де шетелдік 
мектеп бітіруші жас түлектердің арманы 
ол – әл-Фараби атындағы ҚазҰУ-да 
оқып және де түрлі жарыстар мен 
үйірмелерге қатысып, университеттің 

қабырғаларындағы студенттік өмірдің 
қызығына барынша ену болып табылады. 
Факультеттердің біреуіне тоқталып 
өтсек, Экономика және жоғары бизнес 
мектебі – әл-Фараби атындағы ҚазҰУ-
дың ең алғашқы бөлімшелерінің 
бірі. Университеттің экономикалық 
факультеті 1949 жылы құрылған. 1951 
жылы ҚазМУ-дің Ғылыми кеңесінің 
шешімімен бұрын екі дербес факультет 
біртұтас философиялық-экономикалық 
факультетке біріктірілді.

Университеттің экономика факульте-
ті 1963 жылы оның Алматы халық 
шаруашылы ғы институты, яғни 
қазір гі Т. Рысқұлов атындағы Қазақ 
экономикалық университеті базасында 
ұйымдастырылуына байланысты сандық 
және сапалық жағынан едәуір өзгерістерге 
ұшырады. 1997 жылы маусымда факультет 
қайта құрылды. Экономика және құқық 
институты (IEP) негізінде – экономикалық 
және заңгерлік факультеттер 
ұйымдастырыл ды. 2001 жылдың 
қыркүйегін де әл-Фараби атындағы ҚазҰУ 
Ғылыми кеңесінің шешімімен ХБП екі 
факультетке бөлінді: заң факультеті 
және экономика және жоғарғы бизнес 
факультеті. Сонымен, 2001-2002 оқу 
жылынан бастап факультеттің қазіргі 
жағдайы мен құрылымы қалыптасты. 
2010 жылы әл-Фараби атындағы ҚазҰУ 
Ғылыми кеңесінің шешімімен экономика 
және бизнес факультеті жоғары экономика 
және бизнес мектебі болып өзгертілді. 
Біздің таңдауымыз – әл-Фараби атындағы 
ҚазҰУ!

Ж.О. ТҰМБАЙ, 
ЭжБЖМ-ның менеджмент 

кафедрасының доценті

А. АЛТАЙХАНОВА, 
мемлекеттік және жергілікті басқару 

мамандығының 4-курс студенті

Бірнеше ондаған жылдар бойы 
ядролық энергия адамзатқа 
қызмет етті. Көптеген адамдар 
әлі күнге дейін ядролық 
индустрия тек атом электр 
станциялары, тау-кен және 
ядролық қару деп санайды. 
Шын мәнінде, мұның бәрі үлкен 
айсбергтің ұшы ғана. 

Қазіргі өмірді ядролық технологиясыз 
елестету мүмкін емес. Бұл бүкіл 
әлемнің ғалымдары Ғаламның пайда 
болу құпиясын шешетін бөлшектердің 
үдеткіштері, Арктиканы зерттейтін Атом 
мұзжарғыштары және жүздеген мың 
адам қатерлі ісік ауруынан аман қалды. 
Медицинада ядролық технологиялар 
өздерінің ең талғампаз қолданылуын 
тапты. Олардың көмегімен әртүрлі 
ауруларды диагностикалау мен емдеудің 
мүлдем жаңа әдістері пайда болды, бұл 
жаңа бағыттың – ядролық медицинаның 
пайда болуына әкелді. Ядролық 
медицина – элементар бөлшектер 
шығарумен ыдырайтын атомдардың 
радионуклидтерін-ядроларын жаппай 
пайдалану саласы. Оның қажеттіліктеріне 
бүкіл әлемде радионуклидтердің жылдық 

өндірісінің 50%-дан астамы жұмсалады. 
Радио нуклидтік диагностиканы пайда-
лану дың үлкен перспективаларын 
ескере отырып, клиникалық практикада 
бұрын кездеспеген, сондай-ақ мүлдем 
жаңа технологиялар мен радиоактивті 
қосылыстар сияқты зерттеу әдістерінің 
саны өсуде және кеңеюде. ҰЯЗУ МИФИ 
көптеген жылдар бойы ядролық 
медицина үшін мамандарды табысты 
даярлап келеді, ал таяуда талапкерлер 
құрамын айтарлықтай ұлғайтты және 
ядролық медицина бағдарламалар 
спектрін кеңейтті. Атап айтар болсақ: 
диагностиканың радиоизотопты 
әдістері, оның ішінде: бір фотонды 
эмиссиялық компьютерлік томография 
(БФЭКТ), позитронды-эмиссиялық 
томография (ПЭТ); радионуклидтерді 
пайдаланбайтын томографиялық 
әдістер: компьютерлік томография 
(КТ), магнитті-резонансты томография 
(МРТ); радионуклидтік және сәулелік 
терапия (ЛТ); радиофармпрепараттар 
өндіру технологиялары; сәулелік терапия 
изотоптарын өндіру үшін зарядталған 

бөлшектердің үдеткіштерін пайдалану; 
томографияда бейнелерді алуға және 
сақтауға, сәулелік терапияны және өзге 
де есептеулерді жоспарлауға арналған 
компьютерлік технологиялар.

Осы тұста Ресей ғалымдарының 
көмегімен Қазақстан жастарын білім 
мен ғылымға баулу және де оларды 
тәжірибеден өткізіп, білікті мамандарды 
даярлау ҚазҰУ міндеттерінің бірі 
болып табылады. ҚазҰУ-дың негізгі 
талаптарының бірі – әлемдік деңгейде 
бәсекеге қабілетті бола алатын жастарды 
тәрбиелеу. Осы мақсатта шетелдік озық 
оқу орындарынан тәжірибеден өткізу 
арқылы бірнеше түлектерді дайындап 
шықты. Десек те ҚазҰУ тәжірибе 
емес, шетелдік диплом иегері атану 
мәртебесін де қолжетімді етіп жастарға 
мол мүмкіндік сыйлаған. Мысалы, 
жоғарыда атап кеткен Мәскеу Инженерлік 
Физикалық Институтына ҚазҰУ физика-
техникалық факультетінің ядролық 
физика мамандығы магистранттары 
қос диплом бағдарламасымен жылда  
жөнелтіледі. Магистранттар жоғарыда 

көрсетілген бағыттар бойынша оқиды. 
Бұл бастама 2019 жылы үлкен жаңалық 
болып есептелді. Алайда әлемдік ауыр 
дерт пандемия әлегімен біраз жастар 
осы тәжірибеден өте алмай тырнақ 
тістеп қалғаны бар. Заманмен қатар 
технологиялар да өзгеру есебінен онлайн 
форматқа көшіріліп магистранттар 
дәрісті толықтай онлайн өтті. Мүмкіндік 
болса қос диплом бағдарламасы аясында 
көптеген шаралар қолданылып дамиды 
деп сенеміз.

Ядролық медицинаның әлемдік 
бірлестікпен қоса дамыту жас ғалымдарға 
және осылайша көпір сынды болған 
жас мамандардың арқасында аға буын 
өкілдері де бірлесе жұмыс атқарады. 
Бастысы жастарға туындаған мүмкін 
елдің болашағына деген үлкен үміттер 
сыйлайды. 

